
своего? Но брат со братом судится, и се от неверных. Се бо отнюд срам 
■*• 99 вам есть, яко тяжбы имате с собою. Почто не па[|че обидими есте, почто 

не паче лишени бываете? Но вы обидите и лишаете, и се братие? Или 
не весте, яко неправедницы царствия божия не наследят? Не льстите 
себе: ни блудницы, ни идолослужители, ни прелюбодеи, ни сквернители, 
ни малакия, ни мужеложницы, ни лихоимцы, ни татие, ни пьяницы, ни 
досадители, ни хищницы царствия божия не наследят». 

О сих убо аз глаголати не могу, оставляю единой совести та разсмот-
ряти. Плачю же себе помногу зело, егда убо буду, никого ни убив, ни 

л. 99 об. заклав, и ни единаго обидев, ниже прелюбодеяв, || едино точию пияница 
быв, со всеми теми царствия небеснаго лишен буду, и вложен буду с ними 
тамо, идеже огнь их не угаснет и червь их не умирает. Что убо мя тогда 
возможет ползовати, еже бога-отца познание и единороднаго его сына 
господа нашего Исуса Христа и пресвятаго его духа святою верою, иже 
в троицы единаго бога? Что же ли буду приобрет, написан быв в жизнь 
вечную царствия небеснаго, внегда во адовых темницах заключен буду 
с прелюбодеи и с разбойники и с хищники? Како убо достоин здрогнуся 

л. wo и вострепещу и убоюся величества страха, поЦвнегда бывшу ми святым 
крещением и вкушением тела и крове Христовы, сотелесну " и сопричастну 
Христу, абие за пиянство едино услышати грознаго и трепетнаго оного 
ответа: «Отъидите от мене, проклятии, во огнь вечный, уготованный 
дияволу с аггелом его?». Нестерпим убо гнев на грешники прещения 
господня, его же воздержанием и вниманием буди убежати нам и хране
нием заповедей господних сподобитися блаженнаго и вселюбезнаго слад-
каго оного гласа, еже «Приидете, благословении отца моего, последуйте 
уготованное вам царствие от сложения мира». Невозможно убо ни еди-

л. wo об. НЬІЯ С Т р а с т и греховныя своіібодитися, аще не до крови противу греха 
стати, яко же научает божественный апостол во еврейстей епистолии. 
В грех же хотением привлачатся человек, сего ради заповедь глаголет: 
Не похощи. И аще немужественне крепость в себе основати имамы, во еже 
отринути от души хотение, чаете попалзающеся в него обрящемся, упив-
шия же ся душа любовию « богу никако же не похощет ни малых не
угодных богу. Тако же и убоявыйся господа бога своего, рекше стяжа-
вый страх господень в сердцы, вскоре премудр будет убежати всякого 

л. loi греха, взыскав бо греховныя вины и яже в ней обрет жилы II и корения, 
сия пресечет, абие греха умертвит и вскоре избудет страсти, яко же 
Соломон учит, како от пьянства свободну быти, внегда кто преже очи 
свои удержит от чаши, не прострутся ему и руце, еже прияти ю. И аще 
возмужествова на чашу сице, сткляницу же обрящется преже победив. 
Возмогий бо око свое отвратити от чаши, сткляница же и не будет сту-
жати ему. Точила же будут далече от него до толика, елико ни памяти им 
будет. Забывшему же точила, невозможно в последняя, аки от змия, 

л. 101 об. уядену быти. Где же ли в нем и разытися будет II пьянственному яду 
по керасту? Мню убо, яко лепо послушати Соломона, добро бо учит. 

Здрави же будите и молите за ны, боголюбцы, яко и братолюбцы 
воистинну, молю вы. О прочих же глаголет апостол: Верен бог, иже не 
оставит нас искуситися, еже мощи претерпети. 

/ 

" Испр. в рукописи стелесну. 


